
Mascar le manos kai kerdine buki opral pai ,Konventia andal Ciacimata le
Siaoranga - Kai ti hakiaren saord” sas hai 18 siaora andau proekto ,Ciacimata
le Siaoranga - Kai ti hakiaren saora”: Ruslan Ala, Tatiana Bojic, lon Cercel, Mihai
Cobzari, Anastasia Cucereavaia, David Ferari, Vladimir Fogheli, lonela Levciuc,
Ecaterina Lungu, Ghenadie Matfei, Varvara Porcari, Bogdan Porcaru, Polina Savin,
Alexandru Sevciuc, Oxana Stirbu, Maria Tihonciuc, Grigorii Tiltu, Olga Ungureanu.

Gadaua lil sflu kardino palau proiekto ,Ciacimata le Siaoranga — Kai ti hakiaren
saord’, kai nikarel les o Centro Informatiako hai Documenturengo pal Ciacimata le
Siaoranga, pasai organizatia Svedo ,Arakh le siaoran” (,Cnacute getein”).

O kontinuto, le ginduria, o felo sar si dini i informatia hai le picturi nai sadiekh-s
gadia sar dikhanli le sponsoria.

O Lil,I Konventia andal Ciacimata le Siaordanga — Kai ti hakiaren saora” sar gindime
hai scriime ando Centro Informatiako hai Documenturengo pal Ciacimata le
Siaoranga (CIDDC):

Str. E. Coca 15, Chisindu, MD 2008, Moldova

Tel./fax: 71.65.98, 74.78.13

E-mail: ciddc@yahoo.com

Web: http://www.childrights.md

Gadaia brosura mai dashtin ti arakhanla pi adresa:
http://childrights.md/files/Rromani_Drepturile_Copilului.pdf



Mai angle amia trabul ti phenastuka, ki i konventia si ekh documento la lumiako
primime diferime thanendar (tarendar) kai nikarenaspi saora numa ekha
ordinostar le ciacimasko. Kathar amia dashis ti hakiaras ki i Konventia andal
Ciacimata le Siaoranga sili ekh ordino lumiako, kai sili scriime saora ciacimata le
siaoranga ji 18 barsandi. Gadaia Konventia sas primime katar i Asambleia Generalo
le Ekhathaneska Natiengo (ONU)* po 20 noiembrie 1989.

| Republica Moldova ratificisardiau* i Konventia andal Ciacimata le Siaoranga po
12 decembrie 1990. Di atunci amaro parlamento trebul ti del zor le cicimange le
siaoranga palai Konventia kai sili.

Ando bars 1994 o Parlamento RM primisardiau o rdino le ciacimasko-| siaorenga
kai te dastim ti den zor la Konventiaka.

Kana kamesa ti arakhas gadaua ordino kai sas primime amendi andi Moldova,
nakh po saito:

http://childrights.md/lege-drepturile-copilului-rom.pdf
http://childrights.md/lege-drepturile-copilului-rus.pdf

Gadaia brosura kai busiol ,| Konventia andal Ciacimata le Siaoranga — Kai ti
hakiaren saora” sas kardini anda tute. Uarde amia incercosardiam te sikaas tuka
kire ciacimata, andau ordino lumiako — i Konventia andal Ciacimata le Siaoranga,
anda gadia forma kai tu ti hakiaresli. Mai angle dastis te arakhas so insamnon le
alaua kai sili *.

Kames ti citis i versiunea oficialo katar i Konventia andal Ciacimata le Siaoranga?
Nakh po linko:

http://childrights.md/files/publications/CDC_2005_final.pdf
http://childrights.md/files/CDC_2005_final_rus.pdf.

km




SOSTE TREBULAMI | KONVENTIA ANDAL CIACIMATA LE SIAORANGA
()

PA SOSTIBAZOLPI | KONVENTIA
| Konventia andal Ciacimata le Siaoranga, anda
sai jial i vorba, bazolpi pa star principuria di mai

tele. Trabun ti nikarenpi gadale principurendar

sar le mai bare — gudula kon len i sama ti jiundiaren i
Konventia, gadia hai le siaora — anda kasti hai silu kardino
gadaua documento. Tu sa san ekh anda lendi.

1.0 PRINCIPU ANDAI NEDISCRIMINATIA
Fisao siaoro silis sa gudula ciacimata sar saora kolaveren,
nepriindoi pi peski rasa sau pakiaimos ando Del, pi guduia

s’

kiti loe silis, nepriindoi pal ginduria hai vorbi, sau pi gaduia anda so
familia o bariliau. (Articlo 2)

2.0 PRINCIPU ANDAU INTERESO MAI LASIO LE SIAORASCO

Kana primilpi i decizia palal siaord, fisae institutii hai organizatii, fisae manos
anda bdrsande kai karen buki le siaordnta hai lenga familienta, trabul primo te
gindimpi sos si mai misto anda gadala siaora hai te den fisae tinoras arakhimos
hai grija. (Articlo 3)

3. O PRINCIPU TRAIMASKO HAI DEZVOLTIMASKO
Fisao siaoro silis ciacimos te trai. Le manos politikaka trebun ti den fisae sioras
garantia traimaski hai ti del-le vast te dezvoltimpe anda varisae part la viataka: ti



| Konventia nikarel  articluria, normi ciacimaski, kai
anda guduia kai ti aen mai misto hakiarde sili alome
pala guduia so phenen.

Le Articluria phenen andal ciacimata le sioranga hai
le siaoranga ji 18 barsandi, sikaen, palau primo articlo
la Konventiako, so insamnol o alau ,siaoro” hai thon le

interesuria le siaoraska mai opre di kana gudula la societateaka.
Le Articluria thon le manosan mai bare te den zor kai te
jiundiaren sos skriime andi Konventia. Le Articluria phenen sar saora
thana (tari) trabun te kontrolin hai te den alau parpale andau jiundimos la
Konventiako. Le Articluria mothon sar le thana (tari) dastin te pason

kai Konventia, sar nakhal laki ratifikatia, pa so siba oficialo sili scriime.

Kai Konventia mai si dui protocolia kai sikaen mai orta kai hai
sar trebun ti aen jiundime le ciacimata-l siaoranga:

1. Protocolu Facultativo katar i Konventia pal ciacimata
le siaorangd, kai mothon andau limos than le siaoran
andal konflikturia iagalenga (sas zorardo andi Republika

Moldova po 5 mart 2004);

2. Protocolu Facultativo katar i Konventia pal ciacimata le siaoranga, kai

mothon andau bikinimos siaorangu, andai prostitutia hai i pornografia le

siaoranghi (sas zorardo andi Republika Moldova po 12 april 2007). km




SAR MAI MISTO TI HAKIARES LE CIACIMATA LE SIAORANGA

Kai tu ti hakiares mai misto le ciacimata le siaorangad, gadia, sar on sili sikade
andi Konventia, len dastis te alosli pa 4 kategorii. Fisai kategoria phenel andal
ciacimata: 1) traimaski, 2) dezvoltimaski, 3) limaski ando brakh, 4) limaski than.

(articluria 6, 24, 27), mothon
ki trebun ti aen prinjiande le trebuimata fisae siaordsci, gadala sar — ciacimos
dromeste kau hamos sasisto hai pai ujo, ciacimos po khdr, po huriaimos, po
sastimos zuralo hai pi assistenta le sastimaski lasi. Gadala ciacimata insamnon,
ki varisao siaoro trebul ti jianel sos leska sastimasa. Amare institutii politikaka
trabun te karen buki opral pal strategii kai den ajiutimos medicalo profilaktiko
fisae siaoraska hai ajiutimos ando jianglimos la familiako.

(articluria 7, 8, 14, 23, 28, 29, 31), phenen anda sia so
trabul ekha siaoras kai o ti dezvoltilpi fiziko, goghiasa,
ogesa hai socialo. Gadala ciacimata mentionin sia so
barearel hai dezvoltil le siaoras fisao bdrs - ciacimos
pi familia hai iubimos, ciacimos po ujimos thanesko
kai trais/ besas, ciacimos pi biblioteka, pi muzika, pal
paramicia hai but aver. Fisao siaoro silis ciacimos ti
hodinilpi hai ti khalelpeski, ti lel than andal kidimata
(evenimenturia) kulturiko, pal varisae forme le sikaimaska (scoala hai pala lati),
ciacimos po jianglimos hai po alomos peskiria pakiaimasko. O dad hi i dei - sili
primo manos kai den alau pala tumaro dezvoltimos, ta o guverno trebul ti ajitol-li
kai on ti keren peski functia.

| Konventia prinjianel ka fisao
siaoro trebul ti ael arakhado nasulimastar, lino ando brakh. Ita star so mai but
anda laki ciacimata (articluria 9, 10, 11, 16, 19, 20, 21, 22, 30, 32, 33, 34, 35, 36, 37,
38, 39, 40) sili thodine po drom kai ti arakhan fisae siaoras katar i discriminatia,
marimos, siudimos hai i expluatatia, kai anen le siaoran nasule phiraimasti. Le
siaora kai sili andal situatii phare , gadia sar le siaora andai zona-I konfliktoski,
siaora-nasle, siaora nasvale — on trabun line ando brakh aver felu. | Konventia
akharel linimaste ando brakh fisae siaoras katar i expluatatia munkaki hai
expluatatia sexualo, katar o bikimos hai o ciorimos le siaordango, hai arakhle
drabestar. | Konventia thol i partea le siaoranghi andal konflikturia iagalenga
hai andal situatii phare, kai inklen palal konflikturia maskar le manos sau palal
kataklizmuria.



(articluria 12, 13, 15, 17) den voia fisae
siaoras ti phenel so gindil kana jial i vorba anda lesko traio. Fisao siaoro silis
ciacimos po pesko gindo pal sia le pusimata kai astaren-les, te discutil le teme
kai sili importanto anda leste, te rodel hai te arakhal i informatia kai trabul-les.
Le manos pi barsandi trdbun ti sio sama fisae alaesti le siaorasko, ginoindoi kiti
di baro silu. Gadala ciacimata den zor varisae siaoras te khalel pesko rolu andi
formatia peskaria societateaki.

Tu primis kire ciacimata di kana kardilian pi lumia hai pa sia kiri
viata, hai khonik ni dastil te lel-li tutar. Saora ciacimata anda tute
sili saekh vajniko hai nai varisai ierarhia maskar lendi. Amia
alosardiam le ciacimata anda star grupi kai tuka te ael mai
usoru ti hakiares-li. Anda amari viata, sar hakiardian, le
ciacimata sili phangle ekh avrestar, sa gadia zuraren-pi
hai ni dastin ti aen dine dikh partea. Sar te ael, o ciacimos
le siaorasko pa pesko anau hai cetdtenia sili phangle le
ciacimasa po sikaimos hai po primimos ajutimasko medikalo.
Kala kau siaoro nai anau sau mitrika — o ni kam dastil te jial la skolati
sau kau mediko.

KON INGAREL O ALAU ANDAU JIUNDIMOS
LE CIACIMANGO LE SIAORANGA

| Konventia andal cicimata le siaoranga silu ekh documento specialo, anda
guduia ka ingaren o alau pala gadala ciacimata sar le bare gadia hai le siaora.

Ando starto Articlo Konventiako phenelpi ki o guverno
trebul ti kerel sia so mangalpi kai te aen jiundime hai line
ando brakh le ciacimata le siaorangd, gadaia insémnol
- hai kire ciacimata. ingaren o alau andau jiundimos le
;. ciacimango fisae siaorasko, primo rindo, leska parinti
sau aver manos kai oficilao rodin palau siaoro. Saora

kolaver manos pasau siaoro (le invatatori, le manos kai
karen buki socialo, medikuria, hai aver), saingaren o alau
andau jiundimos leskd ciacimango. O Guverno trabul
te primil anda saora siaord, hai anda tute, le ordinuria
kai trabunpi, te ajitol kire pdrintan, te vazdil le
instituturia trabuime hai te kerel sia so si anda leski zor kai ti jiundiaren hai
te arakhanpi kire ciacimata, skriime andi Konventia.




Le ciacimata aen fisae siaorasti, hai tuti sa, andakh-than le
trabuimanta. Sao mai baro trabuimos le siaorango, sar silo hai
kiro, gadaua-s — te respktos le ciacimata avere siaoranga hai le
manosdngd anda barsandi, sar si kire parint.

Ita niskai anda lendi:

Tut situ ciacimos te barios hai te sikios andi familia ta ki parint ti len ki sama hai te
rodin tutar. Sa atunci, tu trabul ti respektos-li len hai te aeltu grija lendar.

Tut situ ciacimos po sikaimos, saesa kam dastis te barios mai dur sar manos. Sa
atunci, tu trabul ti sikios gadikita di misto sar dastis hai ti des i averen anda kire
jianglimata hai experienta. Tu trabul ti: phires pal lectii, te scriis li temi kai dinetu
khare, te sikios korkuru kiti dastis, te respectos avere siaoran kai sikion tusa hai le
invatatoren, te jias palal ordinuria la skolaki.

Tut situ ciacimos te folosistu saora kire ciacimanta kai sili skriime andi Konventia,
nepriindoi pa guduia ki san sei sau siau, so statusi socialo situ, so sib des duma, kiti
bars situ, so natia san hai so pakiaimos ingares. Sa atunci, tu trabul ti respektos
le ciacimata avere manosangd, nepriindoi kiti bars sili, so sib den duma, lengo
statuso familiako sau loengo, so natia hai so pakiaimos ingaren.

Tut situ ciacimos te des duma libero so gindis, hai kire alaua te
aen asunde hai primime orta. Sa atunci, tu trabul ti asunes hai
te respectos o gindo avere manosango, hai ti des averen voia te
phenen so sili po ghi hai ando gindo.

Tut situ ciacimos po timpo libero hai limos alaesko pala guduia sar tu phiradius
anda gadaua timpo. Anda kiro timpo libero aels misto ti respektos le ciacimata
avere manosanga hai ti na keres khanci, so dastil ti ustiael lenga ciacimata sau te
karel nasul varikaska. Tu trebul ti sikios nai numa te nakhaes o timpo libero ta hai
ti arakhas vremia sikaimasko, hai pa aver bukia.

Tut situ ciacimos ti aes arakhado muncatar, saiatar dastil ti ael-tuka nasul sau
sai rimol kiro bariarimos. Tali tu trabul ti ajitos kire parintan treabati pau khar,
gadikita kiti dastis kire barsandi hai pala ki zor (te halaes le ciare, te ujiares anda
kiri camera, te kides le lila thanesti, hai aver).

Tut sftu ciacimos ti malaestu avere siaoranta hai ti pasardius diferime grupurendi
hai kal oranizatii. Sa atunci, tu trabul ti hakiares ka ni kares vusi nasul, ni ni jias



contra le ordinosa le thanesko sau ni ustiaes le ciacimata avere manosanga. Bi
gadalako, tu trebul ti des vioa avere siaordn ti len partea gadala grupaki.

Tut situ ciacimos ti aes arakhado marimastar, tali mai trabul ti phiradius sukar le
siaoranta i le barenta, ti na des duma jiungales lenta, ti na daraes-li hai ti na mares
averen. Kana haliantu varikasa, trabul ti incerkos te inkles andai situatia paceasa,
ti besen svato minteasa, ti akhares-li pa anaesti ta nai aver felo. Kana trebul, dastis
ti mangas vast ajitori manosestar, kaska pakias.

Tut situ ciacimos pi asistenta medikalo lasi hai bi loenghi, katar le medikuria lase.
Sa atunci, tu trabul ti phiradius atento kire sastimasti. Kai ti na aentu pharimata
sastimaski, trebul ti nakhas le medikurendar fisao epas bars hai te kdres sportu.
Rodi so mai but informatia anda guduia sar te nikdres kiro sastimos, na kuri, na
pi pimos zuralo hai drab, ha hamos sasisto, kar sia so trabul kai ti na peres andal
avarii hai situatii phare, le i sama le thanestar kai trais.

Tut situ ciacimos ti les i sama kire sobstveno bukiandar hai situ alau lino kai ti
respektos le sobstveno bukia avere manosanga.

KON LEL I SAMA KAI O GUVERNO TI KAREL
GUDUIA PALA SO DIAU PESKO ALAU

Fisao than (tara), kai semnosardiau i Konventia hai lel partea
V anda lati, trabul ti iril le Komitetoska pal ciacimata le siaoranga
V o rezumato kai sikael so buki sas kardini pala gadaua
\k dokumento. O Komiteto pal ciacimata le siaoranga karel buki

¢ pasai Ekhdthaneske Natia, sektia pal ciacimata le manosanga,
o kidiau 18 experturia andal ciacimata le siaoranga. Le manos
kai len partea andau komiteto citin le rezumaturia kai aen lendi fisae panji bars
andal diferime thana (tari), hai gindin anda fisaiati po ekh rekomendatia sar te
lasiaren i situatia le siaorange. Gadala rekomendatii sionpi ando documento kai
busiol i Sama Finalo kardini andau Parlamento, kai bisiarelpi fisae thaneska te ael
praktiko jiundime. Sia gadaua proceso ajitol le thanes te hakiarel kiti di misto othe
jial i Konventia, sar respektompi le ciacimata le siaoranga, hai so mai trabul kdrdino
kai ti lasiarelpi i situatia le siaoranghi.

/

%(4/

Hai le ONG, kai karen buki andal ciacimata le siaoranga, fisae panji bars bisiaren le
Komitetoska ekh documento kai busiol diskurso Aliternativo. O Komiteto pal
ciacimata le siaoranga primil hai diskursuria bisiarde manosandar simplia, kai

scriin sar anda lenghi tara respektompi le ciacimata le siaorangd. Andal bars 2008,
2009 dui grupi siaordnga andai Moldova bisiarde peska discursuria andal ciacimata
le siaoranga.

Gadala diskursuria dastin te aen arakhade pi sib romaiska kana dena pi internet
adresa:

http://childrights.md/files/publications/ochiil13jun_mictip1.pdf
.| viata le iakhanta-I siaoranga”. O diskurso le siaorango sar respektolpi i Konventia
andal ciacimata le siaoranga andi Republika Moldova, 2008 bars.

http://childrights.md/ro/publications/Raportul_Copiilor_2009_Ro.pdf
,Ciacimata, phende le siaorandar”. O diskurso le siaorango sar respektolpii Konventia
andal ciacimata le siaoranga andi Republika Moldova, 2009 bars.

Tu sa dastis te les than ando monitoringo kire cicimango, phendino kiri opinia anda
guduia sar respektompi kire ciacimata hai le ciacimata avere siaorango anda kiro
gau/foro, anda kiri skoala sau po than kai khalestuka. Das duma anda gadaia le mai
barenta, kai line alau palau jiundimos la Konventiako: parintanta, invatatorenta, le
manosanta andai primaria.

KAI'HAI KASTE TE JIAS, KAITE PRINJIANES MAI BUT
ANDA KIRE CIACIMATA SAU KANA ON SAS USTIADE

© Dastis te duma pa gadaia tema godolesa anda kasti situ so mai but pakiaimos:
le parintanta, invatatorenta, medikurenta, le manosanta bukiako socialo,
psihologosa sau le manosdnta kai rodin tutar;

© Scrii ekh lil le asistentoska socialo la primariatar sau le vazdiareska mai baro
katar trais.

© De pusimata ando Ingarimos ajiutimasko socialo hai linimasko ando brakh la
familiako Raionoskd/Municipiaka sau ando Ingarimos pi edukatia, tarnimos
hai sporto le Raionoska/Municipiaka;

© De ando Ministero sikaimasko hai Ministero munkako, linimasko ando brakh
socialo la familiako;

© Zvonisauscriiando Centro pal Ciacimata Manosikane, kai karel buki o avokato
le Parlamentostar pal ciacimata le siaoranga:

Tel.: (022) 234800
Linia phabardi: 080011116

e-mail: cpdom@mdl.net
Adresa: MD-2012, Chisinau, str.Sfatul Tarii, 16

© Phanditu le organizatienta foroska sau nationala, kai karen buki andi le
ciacimanta le siaoranga:

Centro Internationalo kai Lel ando
brakh hai Tradel angle le Ciacimata

le Jiuvlianga «La Strada»
(022) 234906

Phen hai averenga andai Konventia katar i Ekhathaneske Natia pal Ciacimata le
Siaoranga. Kiti mai but manos kam jianen so ciacimata si le siaoran, gadikita di but
zor len kam ael-li opral godolengo, kon lel le decizii.

ARTICLO 1 ) Sar. ti ha!(lareio
alau ,siaoro

Kana tut inka naitu 18 bars, tu san siaoro hai
dastis, sar saora kulaver siaora, te jias pala
saora ciacimata, scriime andi Konventia.

ARTICLO 2

Tu, sar fisao aver siaoro, situ ciacimos te
folosistu saora ciacimanta andai Konventia,
nepiindoi pa guduia san sei sau siau, so
pakiaimos ingares, so natia san sau so sib
des duma. Kire parint trabun ti phenen-tuka
ka tute hai saora siaorandi le ciacimata-s
saekh. O Guvenrno trabul ti karel sia so
dastil kai ti arakhaltu tut hai fisae siaoras
katar i discriminatia pisti sia: andi scoala,
andal spitaluria, pal straz li foroski hai anda
aver thana.

ARTICLO 3

Sia-l pusimata, phangle le siaoranta, hai tusa sa, kai priminli le manos mai bare
andi familia, andi scoala, andi bar le siaoranghi, la zorati le foroski,...trabul ti
prinjianen tumare interesuria. So ni karena le mai bare, on trabun ti gindimpi
tumare sastimaste hai mistimaste.

ARTICLO 4

Kai tu hai fisao siaoro te folosin-tume tumare ciacimanta andai Konventia, o
stato trabul ti thon le ordinuria andi zor, te del loe, te vazdel instituturia kai kam




karen buki, te sikaen manosan, hai te karel maximum sia so dastil, kai tumare

ciacimata te prinjiandiun.

ARTICLO 5

Tu, sar fisao siaoro, situme ciacimos te asiaren tumari
cetatenia, anau hai o phanglimos la familiasa, ta kana —\
tutar sia gadaia line - kire ciacimata pa lendi trabun te - m
aen vazdine parpale. Kana tut line-tu anda aver familia,

ti jianes ki tu dastis te mekas-tuka sa gudua anau,

individualiteto, cetatenia hai situ voia te des duma hai

te malaes-tu kiria familiasa biologoko.

Kire pdrint, sau le manos kai rodin tutar, sili
ciacimos, on trabun hai dine pesko alau te
ajiton-tu anda kiro dezvoltimos fiziko, goghiako,
moralo hai emotionalo hai te sion sams kiti di
but tu dastis te kares. O stato trabul ti respectol
gadaua ciacimos le parintango hai te ajitol-li
anda lesko jiundimos.

ARTICLO 6

Fisao siaoro silu ciacio te trail. Kai tu te dastis
sasistes te trais hai te barios, kiri familia hai o
stato trabul ti dentu baziko bukia: hamos sasisto,
pai ujo, khar, takimos, than ujo, huriaimos,
draba, pakiaimos, sama, educatia, arakhimos
marimastar.

ARTICLO 7

Fisao siaoro silis ciacimos pa pesko anau. Kana o
siaoro arakhadiul (nastilpi), o dad hai i dei den-

lis anau hai trabun ti scriin-lis oficialo kai te primin i mitrika, kai kam aen scriime
lesko anau hai i cetatenia.

ARTICLO 8

ARTICLO 9

Tu, sar fisao siaoro, situme ciacimos te train tumare pdrintanta, numa kana on
ni karen-tuka vusi nasul, nai-li grija tutar (ni den-tu ti has, ti soes, ti sastios, ni
huriaen-tu, marenpeski risu tutar, ni rodin tutar) sau ni thon ki viata ando risko.
Fisao siaoro, kaski parint muklinepi, silis ciacimos te del duma hi te maladiu ili
donta andal parint, numa kana on ni kprenleska nasulimos.

ARTICLO 10

Kana kire parint train hai karen buki anda aver than sau foru, tu sar fisao
aver siaoro situ ciacimos ti nikardius lendar hai te des duma lenta, kana situ i
vakanta, sau po interneto, telefono, te scriis lila. Kire parint sili ciacimos pa ekh
buki lasi anda aver than (tara) kai on ti dastin po-kh data te aen tute. Le parint
dastin te unin peski familia othe kai train hai karen buki.

ARTICLO 11

Tu, sarfisao siaoro, san ciace kai ti naingarel-tume khonic palai granita neoficialo.
Khonik, nis kire parint, nai-li voia te ingaren-tu neoficialo tut sau avere siaoran
anda aver than sau ti na den lengo drom te irinpi khare. O stato trabul te thol
bariero po ingarimos neoficialo le siaordngo hai po lengo neirimos andi tara.

D ARTICLO 12

%/ Tu, sar fisao aver siaoro, situ ciacimos te phenes
so gindis pa sia le pusimata kai sili phangle kiria
viatasa. Le parint hai aver manos barsanta (invatatori,
medokuria, politicia, ...) trdbun te asunen kiro alau
hai te len-lis in sama, kana primin varisae pusimata,
gindoi kiti bars situ hai kiti di baro san.




ARTICLO 13

Tu, sar fisao aver siaoro, situ ciacimos te phenes so
gindis priindoi kiti di baro san hai kiti dastis te kares. Dastis
te phenes le manosenga kiro gindo gadia sar tu kames: te
skriis sau te phenes vorbasa, te citis poezii, te desenos,
te khales teatru sau te ghilabas. Situ ciacimos te primis
hai te bisiares i informatia kai interesol-tu gadia sar

tut mai but cialioltu. Kireparint hai aver manos

mai bare tutar trabun ti den-tu guduia informatia

kai trabultu, te sikaentu sar te hakiares-la hai te
arakhantu informasiatar nasul.

ARTICLO 14)

Tu, sar fisao aver siaoro, situ ciacimos te gindis so kames, te pakias anda kasti
kames, te priis pal diferime bukia sar kames. Le parint trdbun te ajiutintu te
te gindistu hai te hakiares le bukia orta, te sikaentuka kai o hohaimos ta kai
0 ciacimos, o mistimos hai o nasulimos. O Stato trabul te respektol gadaua
ciacimos le siaordngo hai le familiengo, te ajiutol-li te sikaen pesko gindo, tali
sa anda guduia vremia te dikhan kai i goghi hai o pakiaimos libero te na anen
nasulimos averenga.

I ARTICLO 15 )

Tu, sarfisao aver siaoro, situ ciacimos te maladius kire amalenta
hai te alos kasa te des duma, te kides diferime grupuria hai
te jias pal ocazii paciasa, kana kames sau cialiol-tu. Le parint
dastin te dentu zor te jias pal varisae malaimata, kluburia,
actiuni kana jianen ki sia gadaia kam lasiarel kiro dezvoltimos.
O Stato trabul te karel sia so dastil kai te aen mai but thana kai
kam dezvoltin-tume, hai kai te na ustiaen-pi le ciacimata averenga.

CIACIMATA LE SIAORANGA




ARTICLO 16

Tu, sar fisao aver siaoro, situ ciacimos pi viata personalo.Gadaia insdmnol ka dastil
te aeltu ekh lil kai kam skriis kire ginduria, te skriis-tu kasa kames tu hai te ael
andu khar ekh than kai te besan kire bukia. Khonik ni dastil te citil kiro lil sau
te thol o vast pa ki bukia bi kiria voiako. Le parint trabun te sikaen-tu te alos le
sekreturia lase le nasulendar, te respekton kire amalen hai kiri viata personalo hai
te na phenen khanikansa kire sekreturia. Le manos kai karen buki le siaoranta
(profesoria, medikuria, kai karen buki socialo, tifliaria, ...) trdbun te respekton i viata
personalo le siaorango hai la familiako hai te na phenen khanikaska informatia
anda tumaro traio.

ARTICLO 17

Tu, sar fisao aver siaoro, situ ciacimos te arakhas korkuru hai te dentu i informatia
diferime manosandar hai anda varisae thana: andal lila, radio, internetu, tv, ...
Gadaia informatia trabul ti anel foloso kire sastimasko fiziko, goghiako, oghesko.
Le pdrint trdbun te ajiton-tu te arakhds i informatia lasi hai te arakhdn-tu nasuliatar.
O Stato trabul te karel saora siaoranga drom karing i informatia lasi anda diferime
thana, te ankalael lila andal siaora, te zoriairel i mass-media kai dastin te citin-la
le siaora hai te lel i sama kai te na perel-lenga andal vast vokh informatia nasul.

ARTICLO 18

Tu, sar fisao aver siaoro, situ ciacimos te aes bariardo, lino ando brdkh hai ajiutime
il-do parintdandar. O dad hai i dei sau aver manos kai oficialo rodin tutar, saekh
trabun te len kiri sama, kiar kana train andakh than. Sia so on karen trabul ti aen
anda kire interesuria. O stato trabul te del vast le parintan te jiub'ndiaren peska
ciacimata hai pesko alau dino, mai but atunci kana i familia sili andi phari situatia.

ARTICLO 19

Tu, sar fisao aver siaoro, situ ciacimos te aes arakhado (lino ando brakh)
marimastar, asaimastar, vorbendar hai te na marel-peska jioku tutar khonik. Nis
kire parint naili voia phiradiun tusa gadia, te vazdin o vast pa tute, te khalen pa
kire simturia hai trabuimata. Le specialisturia, kai kden buki le siaoranta, trabun
te phenen le manosanga mai opral kana konta marel le siaoran. O Stato trabul te
/\ arakhal-tu katar sia le forme phiraimasko nasul, marimastar hai siudimastar.

ARTICLO 20

Kana tu hastardilian kiria familiatar pa-kh kotor vremiako sau pa sadeekh, tu, sar
fisao aver siaoro, situ ciacimos te trais andi familia nei sau ando centro traimasko
gadia kai te simtos-tu sar khdre. Kiri familia nei sau o centro trabun te rodin
tutar sar peskirestar hai te dento sia sostar si nevoia ekha siaoras kire barsandar,
kulturatar, sibatar, pakiaimastar, tradtiendar, ...

ARTICLO 21

Kana nai-tu pdrint sau on ni dastin te vazdin-tu, tu, sar fisao aver siaoro, situ
ciacimos te len-tu anda aver familia oficialo (te adoptinto). Kana anda kiri tara
nai sar te aes lino andi familia nei oficialo, tu dastis te aes lino anda aver tara. O
stato diau pesko alau te lel i sama kai o linimos andi familia nei oficialo te ael pal
interesuria le siaoraska.

Siaora-nasle QRTICLO 22

Kana tu san naslo hai tusa sile kire parint sau aver manos, tut situ sa gudula
ciacimata sar fisae siaorasti anda gadaua than, kai tu naslian (san akanaka): te
jias la skolati, te aes lino ando brakh hai te primis ajiutimos medikalo, te aelto
drom karing i informatia libero kai trabul-tu, te khdles-tuka, te aes anda-kh than
kia familiasa sau te jianes sos lenta, kana tume ni san andakh-than,... | tara kai
tume train (kai nasle) trabul ti karel sia sos anda laki zor kai tu kiria familiasa te aen
anda-kh than.

ARTICLO 23

Kana situ pharimata fiziko, goghiaka sau varisae aver
problemi sastimaska, tut, sar saora avere siaoran, situme ‘
ciacimos te phiren la skolati, libero te phenen tumaro
gindo, te primin ajiutimos specialo, te les than anda
diferime actiuni kire amalenta. Le parint trabun ti rodin
tutar, kai tu te simtos-tu sar saora kolaver siaora. O stato
trabul ti del vast gadia gadia parintan , sar kire, hai te del-li
ajiutimos medikalo hai materialo, hai te karen sia sos anda
/—\ lenghi zor kai tu te phires sikaimasti andal skoli hai
instituturia, gadia sar phiren kolaver siaora.

I ARTICLO 24 )

Tu, sar fisao aver siaoro, situ ciacimos po ajiutimos
medikalo lasio. Kai te aes sasisto trabul te has misto,
te kares sportu, te phurdes aerosa ujo, te jianes sar te
arakhas kiro sastimos hai te jianes le thana kai dastis te
primis ajiutimos medikalo. Le parint trabun ti ael-li grija
kire sastimastar hai, po-kh data, te nakhan tusa o kontrolu
le spitalosti. O stato trabul te del fisae siaoras ajiutimos
medikalo katar le specialisturia lase.




ARTICLO 25

O kontrolu palai familia oficialo nei

Fisao siaoro, kas o Stato diav-lis pal vast avere manosango
kai te lel leski sama, te rodin lestar sau leska sastimastar, silis
ciacimos te ael guduia familia kontrolime. Atunci kana tu san
pal vast avere manosdnga, o Stato trabul te ingarel o kontrolu
gudulako sar tu lendi trais hai barios.

ARTICLO 26

Tu, sar fisao aver siaoro, situ ciacimos po ajiutimos
socialo. O ajiutimos socialo delpi numa atunci kana
trabul le monosan, priindoi pi situatia le siaoraski hai pa
guduia so dastin te den-.lis le parint sau aver manos kai
dine o alau pala lesti.

ARTICLO 27

Tu, sar fisao aver siaoro, situ ciacimos te ingares ekh viata
lasi, kai trabul kire sastimaska fiziko, goghiako, oghesko hai
dezvoltimaska socialo. Kire parint sau ki familia nei oficialo
trabun, gadia sar dastin, te karen kiro traio lasio: khar, hamos,
huriaimos, sikaimos, sama, rodimos tutar, svato, hai but aver. O
Stato ajitol le pdrintan, sau le manosan kai rodin tutar, de den
viata lasi fisae siaoras, hai kana trabul, o stato del hai ajiutimos
materialo, sar ti ael — o hamos, huriaimos sau than traimasko.

ARTICLO 28 ) Sikaimos

Tu, sar fisao aver siaoro, situ ciacimos te sikios — te phires andi skoala. Tu hai
kire parint dastin te alon i skoala kam kam jias hai i o profilo la klasako, priindoi
pa guduia so dastis. Le parint fisae siaoraska trabun te prigatin les sikaimasti la
skolati, te kinen-leski le bukia hai le lila kai kam sikiol pa lendi, te ajiutin-lis te
skriil le temi khare, te besen svato le invatatorenta anda pesko siaoro, te jian pal
kidimata le parintanga. o stato phendiau ka le siaora ji 9 klasa trabun ti sikion
bi loengo. | zor le foroski trabul ti pokinel pala-I materialuria sikaimaska (creta,
foi, ..) hai palai reparatia la klasaki, la skolaki, te karen li laboratorii, zaluria
sportoski, mobila andi klasa, diferime tehnika hai aver. Le profesori, ando
proceso le sikaimasko, ni trabun ti rimon kiri situatia psihiko hai fiziko.



ARTICLO 29

O sikaimos kai primis-lis tu, sar fisao
aver siaoro, andi skoala trabul ti
dezvoltil kiri goghi hai zor fiziko,
te vazdis kiro talento hai te barios
sar manos. | skoala trabul ti deltu
jianglimos hai te sikaeltu sar te kares
le bukia mai misto, kai tu te aes
pregatime viatati bari hai te diskurkis-
tu korkoro, te sikios te besds svato
avere manosanta hai te na ustiaes le
ciacimata-l manoseska, te phenes kiro
gindo libero, te arakhas i natura hai o
than kai trais, te respektos i kultura kiri
hai averenghi. | skoala mai trabul ti
ajitol-tu tut, hai avere siaoran te alos-
tuka profesia pala kire interesuria,
pala ki zor hai manghimos, hai te
pregati-tu karimasti ekha familiako
sasisti.

ARTICLO 30

Kana tu san minoriteto nationalo, situ ciacimos te ingares kiro pakiaimos, te des
duma pa kiri sib, te trais pala kire traditii, sar fisao aver siaioro. Kiri familia sili
ciace hai trabun ti den-tu vast kai te hakiares mai misto hai te jianes le traditii kire
manosdnga. O stato trabul ti kdrel sia, kai le siaora le minoriteturenga te dastin te
ingdren pesko pakiaimos, te den duma pa peski sib, te train pala peska traditii. O
stato trabul ti sikael le manosan te respekton-pi hai te hakiardiun ekh avresa.

ARTICLO 31 limpolliberolhailitviatalkulturike

Tu, sar fisao aver siaoro, situ ciacimos te hodinistu, te nakhaes kiro timpo libero, te
les than anda diferime kidimata kulturiko, khalimaska sau sportoska la skolati sau
pala lati, priindoi pa kire bars hai pa guduia so dastis. Gadala kidimata trabun

ti ajiton-tu dezvoltimaste, te hodinis-tu, te les-tuka zor sikaimaso hai anda aver
bukia. Le parint trabun ti dentu vremia hodinimasko, hai te priin kai tu te nakhaes
godo-i vremia folososa. O stato trabul te ael-les grija te vazdil khara hai baria kai
tu te dastis misto te nakhaes kiro timpo libero.

ARTICLO 32

Tu, sar fisao aver siaoro, situ ciacimos te na kares guduia buki pala sai nai-tu zor
hai rimol kire sastimasko hai bariarimasko: te ingares pharimata, te kares buki
maskar le temperaturi uce sau tinora, talau kham, po vazdimos kharengo,... Le
parint dastin te den le siaoran bukiako pala lenga bars hai zor, hai sai on kam
karen-la pasa-l mai bare: te halaen le ciare, te kiden ando khar, te silaen. Gadala
bukia ni trabun ti inkurkin-lenga te karen peska temi la skolatar sau te phiren pal
lektii. O stato thodiau, kiti bars minimalo trabun ti ael le manosas kai ti len-les la
bukiati.



ARTICLO 33 Primimos drabengo

Tu, sar fisao aver siaoro, situ ciacimos te na thol-tu khonik te primis sau te bikines
(te des averen) drab. Kire parint trabun te besen tusa svato, te ael-li grija kire
sastimastar, hai te sion sama kasa hai sar tu nakhes kiro timpo libero. On trabun
ti arahan-tu drabestar. O Stato, ajiutimasa le skolengo, spitalurengo hai avere
instituturengo, trabun ti dentu informatia, sar saora avere siaoran, kiti nasulimos
anel o drab hai te arakhal-li drabestar pisti-sia.

| expluatatia sexualo <ARTICLO 34

Tu, sar fisao aver siaoro, situ ciacimos te aes arakhado katar i expluatatia sexualo.
Khonik nai-lis ciacimos te thol o vast pa tute, te karel-tuka nasulimos sau dukh, te
fotografiltu hai te thol kire fotografii hai i informatia anda tute po interneto sau
anda aver thana. Sa gadia, khonik tai-lis ciacimos te thol-tu tut te thos o vast

pa varekaste, te dikhas sau te aes korkuru expluatime sexualo. Le parint trabun
ti jianen kasa tu des duma, kasa phires, te mothon-tuka sos guduia expuatatia
sexualo hai ka khonik ti na thol o vas pa tute. O Stato trabul ti karel sia sos anda
leski zor kai te lelando brakh fisae siaoras katar i expluatatia sexualo hai o marimos
kastar ni aela.

ARTICLO 35

Tu, sar fisao aver siaoro, situ ciacimos te aes arakhado bikinimastar hai ciorimastar.
Le parint trabul ti ael-li grija peska siaordndar, ti na mekan-li korkoro avri sau
khare. On trabun ti arakhan timpo kai te den duma peskare siaoranta, te rodin
lendar, te sikaen-li te na den duma manosadnta strdiia hai te na phenen-legi khanci
anda pesti sau peski familia.

Aver.forme expluatatiaka ARTICLO 36

Tu, sar fisao aver siaoro, situ ciacimos te aes arakhado hai avere formendar
expluatatiakd, saordstar so dastil te kdrel nasul kire bariarimaska. Khanikasti nai
ciacimos te folosil-tu tut, kire bukia, kiri munka hai kiro korpo. Nis andi familia,
nis andi skoala, nis maskar kire amalia, khonik ni trabul ti nakazuil-tu sau te rimol
kiro dezvoltimos.

ARTICLO 37) litorturahai'ojphanglimos

Tu, sar fisao aver siaoro, situ ciacimos te na aes phandado, te na thon i zor tusa,
te na aes mardo jiokostar. Khonk ni dastil te marel-tu sau te mothol-tuka alaua
jiungale. Ekh siaoro dastil te ael phanglo ando bar numa pala sae mai nasul
ustiaimata le ciacimango. Ando bar le siaora ni trabun ti besan le mai barenta. On
trabun ti dastin te dikhan-pe hai te den duma peska familiasa. Fisao siaoro, kai
silu phandado pa hanti vremia, silis ciacimos te sikiol, te den-lis ajiutimos juridiko,
medikalo, psihologiko. O stato trabul ti na del voia o phiraimos jiungalo (i tortura)
le siaoranta hai lengo phanglimos neoficialo.




ARTICLO 38

Khanikas nai-lis ciacimos te siol-tu tut, sau fisae avere
siaoras talal 18 bars, maskar o konflikto iagalo. Kana tu
trais andi zona sau pasai zona le konfliktoski, tut hai saora
kulavere siaoran situme ciacimos te aen arakhade hai te
den-tume ajiutimos specialo.

ARTICLO 39 Orodimos/palapesti

Fisao siaoro, kai sas maskar o konflikto iagalo, sau kai sas mardo, siudime, torturime
sau expuatime, trabul te primil ajiutimos specialo psihologiko, medikalo, socialo
kai te ael-lis pakiaimos anda pesti, te dastil sa gadia te del duma peska amalenta,
de del andi soietatea. O Stato trabul ti del fisae gadale siaoras o ajiutimos kai
trabul-lis.

ARTICLO 40 ) Le siaora hai o Ciacimos

Fisao siaoro talal 18 bars, kai sokotil-pi dosalo anda vusesti,
silis iacimos po ajiutimos hai arakhimos specialo. Kana
o vazdiari sau o jiudekatori del duma le siaordsa, sa othe
trabul ti ael lesko advokato, le parint, o invatatori sau o
psihologu.

| vazdii hai le jiudekatori: POLITIA
L

« Trabun ti phenen le siaoraska palal sosti dosaren-lis.
On trabun ti jianen ka o siaoro hakiardiau anda so
siatuatia silu;

« Nitrabun ti thon zorasa le siaoras te prinjianel-pi dosalo sau te semnil varisae
dokumeturia, kai mothon ki o-s dosalo;

« Trabun ti anen-leska ekh manos kai del duma pa leski sib, kana o ni hakiarel
guduia sib pa sai lesa den duma;

«  Trabun ti phiradiul le siaorasa sukar, te ne den duma lesa jiungales hai te na
thon i zor lesa.




ARTICLO 41 Saenormilsiimaillaselanda-khisiaoro

Kanailegea ekha taneski sau aver dokumenturia internationalo, semnome gadale
thanesa, mothon andau respekto karing le ciacimata le siaorangd, mai misto di
kana is skriime andi Konventia, o Stato trabul ti primil gudula normi, kai sili mai
lase anda-kh siaoro.

ARTICLO 42

Tu, sar fisao aver siaoro, situ ciacimos te jianes kire
ciacimata. Le mai bare: kire parint hai invatatori, trabun ti
phenen-tuka anda kire ciacimata gadia kai tu te hakiares.
Tu dastis te prinjianes anda kire ciacimata anda mai but
thana: lila, gazeti, televiziunea, interneto, pal lektii. O stato
trabul ti karel sia, kai le mai bare hai saora siaora te jianen
sos skriime andi Konventia.




Kvalifikatiako - kai silis pregdtimos speialo anda varisao jianglimos

lerarhia - kana jial ekh pala averesti pala peski importanta

O Guverno - ekh organo thanesko, kai nikarel le ministeria hai jiundiarel le
ordinuria le Parlamentoska

Monitoring - kana len i sama, kontrolin hai sikion anda ekh situatia. Ando
monitoringu le manos hakiaren so trabun ti karen kai te lasiaren i situatia.

Ekhathaneske Natia — ONU, sas kardini ando 1945 bars hai lelas ando
brakh pasi saora thana la lumiaka. | Ekhathaneske Natia gindisardiau mai
but di 60 dokumenturia internationalo pal ciacimata le manogsaska.



Parlamento - o organo le thanesko kai karel le ordinuria, o lel ando brakh
diferime pertiduria politikaka, alome palal voturia.

Normi - le reguli kai trabun ti aen respektuime

Principuria - le idei sos mai importanto

Protokolufakultativo - ehk aver dokumento pasai Konventia andal Cicimata
le Siaoranga, kai dastil ti ael semnome le thanesa kai kamel ti respektuil-lis.

Ratifikatia - kana o stato primil o ordino kai del voia le thaneska te lel partea
andai Konventia, hai jiundiarel le ciacimata andai Konventia pa peska phuia.




TI NA BISTRAS

